Na osnovu člana 5. stav (5) Pravilnika sa kriterijima za iskazivanje prestanka potrebe za zaposlenicima koji su djelomično ili potpuno ostali bez radnih zadataka i postupak popune upražnjenih radnih mjesta u osnovnim i srednjim školama kao javnim ustanovama na području Kantona Sarajevo („Službene novine Kantona Sarajevo“, broj: 26/15), Komisija za evidentiranje zaposlenika za čijim radom je prestala potreba u JU Osnovnoj muzičkoj školi „Mladen Pozajić“ Sarajevo, na prvoj/konstituirajućoj sjednici održanoj 17.06.2020. godine,
 d o n o s i
POSLOVNIK O RADU 
Komisije za evidentiranje zaposlenika za čijim je radom prestala potreba
Član 1. 

(Predmet Poslovnika)
(1) Ovim poslovnikom uređuje se način rada Komisije za evidentiranje zaposlenika za čijim radom je prestala potreba u JU OMŠ „Mladen Pozajić“ Sarajevo (u daljem tekstu: Komisija), kao i druga pitanja od značaja za rad iste.
(2) Odredbe ovog poslovnika odnose se podjednako na lica muškog i ženskog pola, bez obzira na rod imenice upotrijebljen u tekstu ovog Poslovnika. 
Član 2. 

(Sastav Komisije, izbor predsjednik i zamjenika predsjednika Komisije)
(1) Komisija je konstituisana Odlukom Školskog odbora JU OMŠ „Mladen Pozajić“ Sarajevo (u daljem tekstu: škola) broj:   01-1-285-2/20   od 17.06.2020. godine i dužna je postupati u skladu sa uputama datim u Odluci o imenovanju, odredbama Pravilnika sa kriterijima za iskazivanje prestanka potrebe za zaposlenicima koji su djelomično ili potpuno ostali bez radnih zadataka i postupak popune upražnjenih radnih mjesta u osnovnim i srednjim školama kao javnim ustanovama na području Kantona Sarajevo („Službene novine Kantona Sarajevo“, broj: 26/15 – u daljem tekstu: Pravilnik) i pozitivnim zakonskim propisima. 

(2) Komisija broji 5 (pet) članova: 
1. n/r Ajla Mandra – pedagog škole 
2. n/r Nermina Alić– sekretar škole 

3. n/r Marijana Perković – povjerenik sindikalne podružnice 

4. n/r Suada Alispahić– član Nastavničkog vijeća škole 
5. n/r Jasmina Đokić – član Nastavničkog vijeća škole 
(3) Na prvoj konstituirajućoj sjednice Komisije članovi Komisije biraju i imenuju predsjednika Komisije, zamjenika predsjednika Komisije i zapisničara.
(4) Predsjednik Komisije predstavlja Komisiju i u ime Komisije komunicira i sarađuje sa trećim licima.

Član 3.

(Mandat Komisije)
Mandat Komisije traje dvije školske godine, odnosno do 17.06.2022. godine.

Član 4.

(Sjedište Komisije)
Sjedište Komisije je u JU OMŠ „Mladen Pozajić“ Sarajevo, ulica Jospia Štadlera br. 1.

Član 5.

(Zadaci Komisije i rokovi za odlučivanje)

(1) Zadatak Komisije je provođenje procedure propisane Pravilnikom, sa osnovnim zadatkom da doprinese zbrinjavanje radnika za čijim radom je prestala potreba u školi.

(2) Komisija u svom radu sarađuje sa direktorom i stručnim službama škole.
(3) Komisija obavlja sljedeće poslove:

a) na osnovu pismene obavijesti koju direktor škole najkasnije do 20.05. tekuće godine uručuje predsjedniku Komisije, najkasnije do 25.05. tekuće godine vrši bodovanje zaposlenika (tabela/obrazac 1), strogo poštujući instrukciju/uputstvo za popunjavanje tabele/obrasca;
b) na osnovu bodovnih listi (tabela/obrazac 1) najkasnije do 25.05. tekuće godine izrađuje preliminarnu rang-listu zaposlenika škole (tabela/obrazac 2);
c) preliminarnu rang-listu zaposlenika škole (tabela/obrazac 2) najkasnije do 27.05. tekuće godine predsjednik Komisije oglašava na oglasnoj ploči škole sa naznakom za rok žalbe koja se dostavlja školskom odboru u trajanju od 5 (pet) dana od dana oglašavanja;
d) tabele/obrasce iz tačke b) i tačke c) najkasnije do 27.05. tekuće godine predsjednik Komisije dostavlja školskom odboru i sindikalnoj podružnici,
e) nakon što školski odbor u roku od 5 (pet) dana po isteku žalbenog roka razmotri eventualne prigovore i utvrdi konačnu rang-listu zaposlenika (tabela/obrazac 2a), predsjednik Komisije oglašava na oglasnoj ploči škole istu najkasnije do 08.06. tekuće godine,
f) podnosi izvještaj o svom radu školskom odboru i 
g) obavlja i druge poslove u skladu sa zakonom.
(4) Komisija pored poslova definisanih Pravilnikom i stavom (3) ovog člana, na osnovu pismene odluke direktora škole, može za direktora škole, pored bodovne liste zaposlenika (obrazac/tabela 1), najkasnije do 23.06. tekuće godine pripremati i ostale dokumente koje je direktor škole obavezan dostaviti Ministarstvu za obrazovanje, nauku i mlade Kantona Sarajevo (u daljem tekstu: Ministarstvo):

a) konačnu rang-listu zaposlenika škole (tabela/obrazac 2a), 
b) listu kadrovskih potreba za zaposlenicima (tabela/obrazac 3), 
c) listu zaposlenika sa nepunom nastavnom normom koji su više od pet godina bili u radno-pravnom statusu na neodređeno vrijeme (tabela/obrazac 4), 
d) listu zaposlenika sa nepunom nastavnom normom koji su na osnovu saglasnosti Ministarstva manje od pet godina bili u radno-pravnom statusu na neodređeno vrijeme (tabela/obrazac 5) i
e) kopije ugovora o radu zaključenog sa zaposlenicima na osnovu javnog konkursa za zaposlenike navedene u tabelama/obrascima iz ovog stava.
Član 6.

(Način sazivanja sjednica)

(1) Sjednice komisije se, u pravilu, sazivaju u sjedištu Komisije, radnim danom, a u izuzetnim slučajevima sjednice se mogu sazvati i subotom.

(2) Sjednice saziva i istim predsjedava predsjednik Komisije, a u slučaju njegove spriječenosti, na osnovu njegovog odobrenja sjednice Komisije će sazvati njegov zamjenik.
(3) Prvu/konstituirajuću sjednicu saziva sekretar škole i član Komisije.
(4) Izuzetno, u slučaju proglašenja prirodne i druge nesreće kao i u slučajevima elementarnih nepogoda sjednica Komisije se može sazvati i održati i elektronskim putem (e-mail, skype i sl. )“.

Član 7.

(Poziv i materijali za sjednice)

(1) Pisani poziv na sjednice Komisije s prijedlogom dnevnog reda  i materijalima koji će se razmatrati predsjednik Komisije uručuje lično članovima Komisije, a može ih slati i elektronskom poštom uz prethodno obavještenje svih članova Komisije telefonom, viberom ili sms porukom.

(2) Poziv za sjednice Komisije se dostavlja najkasnije 24 sata prije održavanja sjednice.

(3) Materijale za sjednice priprema predsjedavajući Komisije koji saziva sjednicu koji ujedno i predsjedava sjednicom. U pripremi materijala predsjedavajućem pomažu drugi članovi Komisije.

(4) Materijali za sjednice se trebaju pripremiti tako da se rad na sjednici Komisije odvija efikasno i ekonomično, a odluke donose blagovremeno, u skladu s pozitivnim pravnim propisima i ovim Poslovnikom.

(5) Prije i poslije održavanja sjednica, članovi Komisije mogu vršiti konsultacije lično, telefonom, elektronskom poštom i na druge načine.

Član 8.

(Način rada i odlučivanje)

(1) Komisija odluke donosi na sjednicama na kojima se vodi zapisnik.
(2) Zapisnik vodi zapisničar.
(3) Zapisnik svojim potpisom ovjeravaju predsjednik Komisije i zapisničar.
(4) Sve materijale proistekle u radu Komisije čuva predsjednik Komisije ili član Komisije koju on ovlasti da to radi.
(5) Za rad i odlučivanje na sjednicama Komisije neophodno je prisustvo najmanje 3 (tri) člana.
Član 9. 

 (Način donošenja odluka)

(1) Komisija odluke, u pravilu, donosi konsenzusom. 

(2) Ukoliko nije moguće odluke donijeti konsenzusom, pristupa se glasanju. 

(3) Za svaku punovažnu odluku Komisije potrebno je minimalno 3 (tri) glasa.
(4) Odluke se donose javnim glasanjem.

(5) Odluke se mogu donositi i tajnim glasanjem o čemu odluku donosi Komisija.
(6) U slučaju usvajanja odluke većinom glasova, članovi Komisije koji nisu glasali za usvojenu odluku imaju pravo na izdvojeno mišljenje, koje je sastavni dio zapisnika.

(7) Izdvojeno mišljenje se dostavlja u pisanoj formu u roku od 24 sata od završetka sjednice Komsije na kojoj je član Komisije izdvojio mišljenje.

Član 10.

(Prekid sjednice)

(1) O prekidu sjednice Komisije se izjašnjavaju članovi Komisije.
(2) Ukoliko sjednica Komisije traje predugo, svaki od članova Komisije može zatražiti prekid, pod uvjetom da se na toj sjednici odmah odredi mjesto i vrijeme nastavka sjednice. 
Član 11.

(Stupanje na snagu Poslovnika)
Ovaj Poslovnik stupa na snagu nakon što ga potpišu svi članovi Komisije. 
Član 12.

(Primjena Poslovnika)
O primjeni ovog Poslovnika staraju se svi članovi Komisije.

U Sarajevu, 17.06.2020. godine
Svojim potpisom Poslovnik ovjeravaju:
_____________________ predsjednik Komisije
_____________________ zamjenik predsjednika Komisije

_____________________ član Komisije/zapisničar

_____________________ član Komisije
_____________________ član Komisije

